
Trí Cinn as a Chéile ! 
Máire Treasa Ní Dhubhghaill 

Tá foireann peile na Gaillimhe i mbéal an phobail ó bhuaigh siad Coro Mhig Uidhir i 1 998. Chuir 

an sárthaispeántas a thug siad an lá stairiúil sin gliondar croí, ní hamháin ar lucht leanúna na 

mbuaiteoirí, ach ar mhuintir na hÉireann fré chéile. Ach níor cheart dúinn dearmad a dhéanamh, 

ach oiread, ar na foirne cumasacha a rinne gaisce blianta roimhe sin, agus go háirithe na peileadóirí 

stuama a rinne éacht nuair a d'ardaigh siad leo an Corn trí huaire as a chéile sna blianta 1964, '65 

Bhuail peileadóirí Bhaile Átha Cliath fir 

an Iarthair sa gcluiche ceannais i 1 963 

leis an scór 1 -9 in aghaidh 1 O gcúilín. 

Dúirt an t-eagrán seachtaintiúil Gaelic 

Weekly go n-éireodh le foireann seo na 

Gaillimhe Craobh Chomórtas na hÉire­

ann a bhuachan. Drochsheans gur shíl 

an t-údar sin go raibh sé ag faisnéis ré 

órga na Gaillimhe sa bpeil. 

Casadh an dá fhoireann ar a chéile sa 

tSraith Náisiúnta i 1 964 agus fuair 

Gaillimh an lámh in uachtar. Ach, fara­

or, chaill siad in aghaidh Uíbh Fhailí sa 

gcluiche ceannais, leis an scór 0-6 in 

aghaidh 1 -2 .  

Ach bhí foireann seo n a  Gaillimhe ag 

feabhsú agus nuair a chas Co. an Dúin 

orthu i dTumaimint Charraig na Sionnsa 

bhuaigh Gai l l imh go héasca. Ag 

deireadh seachtaine na Cincíse d ' imir fir 

an Iarthair in aghaidh Bhaile Átha C liath 

i Staidiam Wembley agus tar éis an­

choimhlint thug Gaillimh an bua leo. 

Bhí ainm Johnny Geraghty, cúl báire na 

Gaillimhe, i mbéal an phobail ina dhi­

aidh sin mar gheall ar an sárthaispeántas 

a thug sé. 

m aghaidh Shligigh sa 

gcéad bhabhta den chomórtas i bPáirc 

Markievicz, Sligeach. Bhí na páipéir 

agus lucht leanta Shligigh chomh maith 

!e Gaillimh, ag súil go mbeadh an bua ag 

Gaillimh . Bhí  siad chun cinn ag 

leathama: 

1 -9 acu agus 0-3 ag Sligeach. 

tháinig Sligeach ar ais leis an imreoir 

cumasach Mickey Keams. Ní raibh 

Gaillimh amuigh as an gcluiche fós mar 

bhí Mattie Me Donagh acu. Scóráil sé 

sárchúl a chinntigh an bua do Ghail l imh 

2- 1 2  in aghaidh 1 - 1 2 . Bhí Cyril Dunne 

mar dhuine de na himreoirí ab bhfearr an 

lá sin, ag scoráil ocht bpointe ( cúig cinn 

ó shaorchiceanna). Tar éis dóibh ealú as 

an gcmachás sin, bhí intinn na n-imreoirí 

dírithe níos mó ná ariamh ar Chom Mhig 

Uidhir a bhaint amach. Bhí Gaillimh 

réidh le Maigh Eo a imirt i gCluiche 

Ceannais Chonnacht i dTuaim. Bhí 

John Donnellan agus Mattie McDonagh 

i lár páirce agus bhí an bua ag Gail limh 

!e 2- 1 2  in aghaidh 1 -5 .  

Bhí cluiche an-chma acu 111 aghaidh 

Chontae na na M í  1 gC!uiche 

Leathcheannais na hÉireann, ach d'aim­

sigh an sárlaoch sin, Mattie McDonagh, 

cúl roimh leathama, a chuir Gaillimh 

chun cinn. Thug an bheirt fhathach sin, 

Enda Colleran agus Noel Tiemey, an­

taispeántas sna cúil do Ghai ll imh. Ag 

tarraingt ar dheireadh an chluiche sin bhí 

an dá fhoireann ar comhscór agus 

ghnóthaigh Gaillimh saorchic ar an líne 

leathchéad slat. Bhí an slua mór chomh 

ciúin sin go gcloisfeá bíorán ag titim. 

Suas !e M ick Reynolds agus thiomáin sé 

an liathróid díreach idir na cuaillí lena 

chiotóg chruinn. Fuair Gaillimh cúil ín 

eile agus chríochnaigh siad buacach leis 

an scór 1 -8 in aghaidh 0-9 . 

Ar an Domhnach deireanach de Mheán 

Fómhair 1 964, bhí Páirc an Chrócaigh 

plódaithe !e muintir na Gaillimhe a bhí 

tagtha aniar chuig an staidiam stairiúil le  

díoltas a bhaint amach as an mbua a bhí 

ag Cianaí orthu an bhliain roimhe sin. 

Bhí fir na Gail limhe chun cinn ag leath 

ama leis an scór 0-7 in aghaidh 0-3 . Sa 

dara leath bhí Ciarraí ar an ionsaí go 

seasta. Bhuail J.J. Banett urchar de 

l iathróid i dreo na heangaí, ach léim 

Johnny Geraghty ar nós an chait agus 

chuir an liathróid uaidh le haghaidh cic 

saor caoga slat. I ngeall ar an sábháil 

iontach sin agus imirt ghasta na bhfear 

lár páirce, thug Gaillimh an Com leo. I 
gComórtas na Sraithe Naisiúnta '65-'65, 

bhí an-choimhlint idir na foime ar fad 

mar bhí an cluiche ceannais le himirt i 

Meiriceá. Bhuail Gaillimh Baile Átha 

Cliath agus Co. na Mí ar a mbealach 

chuig an gC!uiche Ceannais 'Baile ' ,  áit a 

raibh Cianaí ag fanacht leo arís (sna 

blianta sin ghlac Nua Eabhrac páirt sa 

tSraith Náisiúnta Peile agus d 'imrití an 

Cluiche Ceannnais i Meiriceá gach dara 

bliain). 

Bhí an-fhéachaint idir Gaillimh agus 

Ciarraí. Ní raibh ach cúpla nóiméad 

fágtha sa gcluiche agus fir na Ríochta 

cúilín chun tosaigh, nuair a d 'aimsigh an 

sárpheileadóir meabhrach, Mattie 

McDonagh ón mBaile Gearr, an 

liathróid i lár na páirce. Phreab sé ar an 

talamh í agus sheol sé pas cminn chuig 

Séamus Leydon. D ' imigh Séamus leis 

ar ruathar aonair i dtreo chuaill í  na 

gCiarraíoch agus bháigh sé an l iathróid 

san eangach. Bhí craobh eile bainte 

amach ag Gaillimh agus turas in aisce go 

Meiriceá. Bhí dhá chluiche i gceist don 

Chluiche Ceannais agus chaill Gail l imh 

an chéad cheann acu. Ach sa dara 

cluiche bhuail siad Nua Eabhrac go 

héasca !e cabhair ó Enda Colleran. 

Nuair a tháinig na curaidh ar ais go 

hÉirinn fuair siad c lu iche saor i 

gConnachta agus d' imigh siad díreach 

isteach sa gCiuiche Ceannais in aghaidh 

Shligigh. D ' imir fir Shligigh an-pheil 

sa gcéad leath agus bhí siad chun tosaigh 

ag leathama 2-3 in aghaidh 1 -2 .  Murach 

an chaoi ar imir John Donnellan agus 

Mattie McDonagh, bheadh an bhearna i 

bhfad níos mó. Tháinig beagán feabhais 

ar pheil na Gaillimhe sa dara leath agus 

bhí an t-ádh orthu an lá sin go raibh an 

bua acu ( 1 - 1 2  in aghaidh 2-6). 

I gCiuiche Leathcheannais na hÉireann 

casadh Contae an Dúin ar Ghail l imh. 

Arís bhí an-chosúlacht ar an scéal nach 

n-éireodh le muintir an Iarthair, iad ..-

chun deiridh ag leathama le cúi l íin 

amháin. Ceaptar gur chaill an Dún an 

cluiche sa gcéad cheathrú huaire den 

dara leath. Bhí siad i sei lbb na 

liathróide 

ar feadh an achair, ach chinn orthu 
mórán dul chun cinn a dhéanamh ar an 

gclár scórála, a bhuíochas sin do chap­

taen na Gaillimhe, Enda Colleran, a 

d'imir thar barr ar fad agus, ar ndóigh, 

Cyril Dunne, a fuair ceithre chúilín ion­

tacha sna nóiméid dheireanacha a chin­

ntigh an bua do Ghaillimh. Bhí sé mar 

aidhm acu ansin aithris a dhéanamh ar 

mhuintir Ros Comáin agus ar mhuintir 

Mhaigh Eo, ar éirigh leo Com Mhig 
Uidhir a bhaint amach dhá uair as a 

chéile. Ach bhí Ciarraí sa 

gCraobhchluiche agus cuimhne na 

bliana 1 964 ina n-intinn acu. N í  raibh 

siad ag iarraidh go mbeadh sé le rá gur 

cháill siad dhá Chluiche Ceannais in 

aghaidh na Gaillimhe. Ach rinne 

Gaillimh an t-éacht aris i mí Mhéan 

Fómhair '65 leis an scór 0- 1 2  in 

aghaidh 0-9. Faraor, ní cluiche an­

mhaith a bhí ann ó thaobh na peile de. 

Bhí an imirt sa1ach, garbh agus 

b'éigean don réiteoir, Mick Loftus, triúr 

de na himreoirí a dhíbirt den pháirc. 

Sna nóiméid dheireanacha arís fuair 

Gaillimh an lámh in uachtar, cé go 

raibh Ciarraí ag imirt go tréan nó gur 

séideadh an fhéadóg deiridh. Ba é 

Máirtin Newell laoch an chluiche do 

mhuintir na Gaillimhe an lá sin. Má bhí 

an t-ádh ar Ghaillimh in aghaidh 

Shligigh agus an Dúin. ní ádh a bhuaigh 

dóibh é an lá sin, ach sei! agus sprid. 

Ní raibh an fhoireann chaithréimeach 

ach thiar sa mbaile, nuair a thosaigh a 

lucht leanúna ag caint · faoin ' tríú 

ceann' !  Cé nach raibh aon turas go 

Meiriceá i gcomórtas na Sraithe i 1 965-

'66, thug Gaillimh faoin gcomórtas !e 
díocas. Shroich siad an Cluiche 
Ceannais 'Baile' an bhliain sin ach fuair 

Longfort an ceann is fearr orthu leis an 

scór 0-9 in aghaidh 0-8. Mhol Paddy 

Downey, ón lrish Times, muintir na 

Gaillimhe as an gcaoi spóirtiúil ar ghlac 

siad leis an toradh . Scríobh sé i ndi­
aidh an chluiche sin agus bhí an méid 

seo le rá aige: "I commend Galway on 

their sporty acceptence of defeat. They 
gave up their title with all the good 
grace and gallantry which have been 
the hallmarks of their great run of tri-

umphs since 1963" 

scíth ón traenáil ar feadh tréimhse, go 

deimhin bhi sé tuillte go maith acu. 

Casadh ar Ros Comáin iad i gC!uiche 

Leathcheannais Chonnacht i gCaisleán 

an Bharraigh. D 'oscail an t-aer ag am 

lóin agus bhí an pháirc báite ag tús an 

chluiche. Níor fheil sé sin stíl imeartha 

na Gaillimhe, ach ní raibh ach dhá 

phointe idir na foirne ag leathama: 1 -6 

in aghaidh 1 -4 i bhfabhar na Gaillimhe. 

Chuir Ros Comáin an-tús leis an dara 

leath agus murach an cúlaí, Basco 

McDermot, a rinne sábháil iontach, 

bheadh cúl aimsithe acu. Chuir John 

Donnellan cúil ín gleoite, ón líne 50 slat 

thar thrasnán Ros Comáin agus bhí 

Gaillimh in uachtar as sin go deireadh 

an chluiche. 

Mhol 'J .P.B . '  ón Tuam Herald, an triúr 

as an Dún Mór, John Donnellan, a 

dheartháir Pat agus John Kennan. Ag 

scríobh faoi Phat dúirt sé: ' The wet ball 

and the greasy pitch made no difference 

to him, and with boundless energy he 

carne out on top over three different 

opponents, to leave Roscommon totally 

beaten at midfield' . I gCluiche 

Ceannais na bliana sin ( 1 966) thug 

foireann mhaith ó Mhaigh Eo faoi chu­

raidh na hÉireann i gCaisleán an 

Bharraigh. Bhí cúlaithe Mhaigh Eo 

dochloíte sa gcéad leath den chluiche. 

Bhí an chuma ar Ghaillimh go raibh 

siad tuirseach traochta. Ag staid 

amháin den chluiche bhí Mhaigh Eo 

cúig chúilín chun tosaigh! Thanaing 

Gaillimh cothrom leo agus chuaigh siad 

féin cúilín chun cinn sa nóiméad deire­

anach. Ar ais le Co. Mhaigh Eo agus 

ghnóthaigh Joe Corcoran cúilín gleoite 

a chothramaigh na foirne. Shíl  formhór 

an lucht leanúna go mbeadh athimirt 

ann, acb i bpreab na súl bhí cúilín an 

bhua aimsithe a Liam Sammon na 

Gaillimhe. 

Lá ama mhárach bhí na nuachtáin ar 

fad ag rá go raibh an t-ádh ar Ghaillimh 

arís .  Chas Corcaigh orthu sa gcluiche 

leathcheannais agus arís bhí an choimh­

lint an-chothrom go deo ach bhí an bua 

ag Gaillimh sa deireadh leis an scór 1 -

1 1  in aghaidh 1 -9 .  Nuair a chuaigh 

Gaillimh cúig chúilín cbun cinn sa dara 

leath, cheap gach duine go mbeadh an 

bua ag Gaillimh go héasca, ach bhí fir 

Chorcaí go maith sa gcluiche fós .  

Scóráil muintir an deiscirt cúl  bog agus 

bheadh dhá chúl acu murach Johnny 

Geraghty, an sár chúl báire, a rinne an­

sábháil .  Nuair a fuair Eric Philpot 

pointe ní raibh ach scór amhain idir na 

foime. Nuair a thóg Billy Morgan an 

chie amach, d'éirigh le Cyril Dunne go 

hard san aer; rug sé ar an liathróid agus 

chuir ag eitilt í thar an trasnán. Shéid 

an réiteoir an fheadóg agus bhí áit 
bainte amach ag Gaillimh i gcluiche 

ceannais uile Éireann don cheathrú 

huair ó 1 94 1 .  

Bhí Gaillimh in aghaidh Co. na M í  sa 

gCluiche Ceannais .  Nuair a bhí na 

himreoirí ag máirseáil timpeall na 

páirce, bhí siad lán d'fhuinneamh agus 

díograis agus nuair a caitheadh isteach 

an liathróid thaispeáin siad an sprid sin. 

Tar éis 2 1  nóiméad bhí Gaillimh ag 

buachan 1 -4 in aghaidh tada. Bhí gach 

duine ar an bhfoireann ag imirt ar fhe­

abhas ó Johnny Geraghty go John 

Keenan. Ba 1 -6 in aghaidh 0- 1 ar bhí 

ar an gclár scórála ag leathama, i bhfab­

har na Gaillimhe. 

Tháinig an cúl ó bhróg Mhattie 

McDonagh - an chéad chúl a fuair 

Gaillimh sna ceithre Chluiche Ceannais 

a d' imir siad. Tháinig feabhas ar 

Chontae na M í  sa dara leath, nuair a 

cuireadh Tom Brown go dtí an líne 

leath-thosaigh agus bhog Noel Curran 

isteach go dtí imeall na cearnóige. 

Rinne an Mhí an-iarracht scóráil, ach 

níorbh fhéidir Pat Donnellan a smachtú 

i lár na páirce, agus bhí Noel Tiemey 

chomh maith, nó níos fearr, ná mar a 

bhí sé sa gCluiche Leathcheannais i 

1 964. Níorbh fhéidir Gaillimh a 

stopadh agus bhí an bua tuillte go maith 

acu sa deireadh. An scór deireanach a 

bhí ann ná 1 - 1  O in aghaidh 0-7. 

Tá sé soiléir ó na tuairiscí a léigh mé go 

raibh ábhar iontach peile ag Gaillimh 

sna blianta sin; cinnte bhí fir acu a 

sheas amach i gcluichí éagsúla, ach 

níorbh é an t-imreoir céanna a rinne na 

héachtaí móra i ngach cluiche. Si límse, 

gurbh é an fáth is  mó ar éirigh chomh 

maith sin leo sa tréimhse sin go raibh 

painéal iontach láidir acu. Níor imir 

ach naonúr déag sna trí chluiche cean­

nais. Taispeánann se sin cé chomh scil­

iúil aclaí is a bhí siad. 

Sin agat anois é, trí cinn i ndiaidh a 

cheile. An cheist mhór - an féidir é a 

dhéanamh aríst? 

naonúr déag a d ' imir do 
Ghaillimh soa trí bliana as a chéile a 
bhuaigh siad Coro Mhig U idhir -
1 964, '65 agus '66: Johnny Geraghty, 
Enda Colleran, Noel Tierney, Bosco 
McDermott, John Donellan, Seán 

Leydon, Christy Tyrrell, Seán Cleary, 
John Keenan, Pat Donnellan, Cóilin 
McDonagh, Jimmy Duggan, Liam 
Sammon. 

O'Brien, Scéala · Éireann, Paddy 
Downey, Irish Times 

An Iris seachtainiúil Gaelic .Weekly, 

Jack Mahon - iarpheileadóir na 
Gaillimhe, Séamus Ó Cualáin, An 
Spidéal, 'J.P.B. '  ón Tuam Herald, 

'J.B.D.' ón Connacht Tribune, Máire 
Treasa Ní Dhubhghaill, Coill Rua 
Thoir, lndreabhán, Co. na Gaillimhe. 

Buíochas: 

Máirtín Newell, Mick 
Garrett, Mick Reynolds, Cyril 
Dunne, Mattie McDonagh, Séamus 

Nuair a bhí mé ag déanamh taighde 
ar na blianta sin, '64-'6, fuair mé riar 
eolais ó na foinsí seo a leanas: John 
D. Hickey (nach maireann), ón lrish 

Indpendent, Mick Dunne & Peadar 

Nuair a shéidfidh an réiteoir an fbeadóg i bhPairc an Chrócaigh thart ar a cúig a chlog ar an tríú 

Domhnach de mhí Mheán Fómhair seo chugainn, tógfar gártha moita mustracha agus iom­

captaen buacach go caithréimeach go hArdán Uí Ógáin, mar a mbronnfar Corn 

Shomhairle Mhig Uidhir air. Ach cérbh é an fear seo a ainmníodh an corn álainn seo ina dhiaidh? 

Rugadh Sam i nDún Mánmhaí, Co. Chorcaí sa mbliain 1 879. 

Bhí ceathrar dearthár agus beirt deirfiúr aige. Ba phrotastú­

naigh iad uilig. Bhí feirm acu agus iad sách maith as. Fuair 

sé scolaíocht mhaith agus chuaigh sé isteach sa státseirbhís. 

Cuireadh go Londain é mar chléireach sa Roinn Poist agus 

Teileagraif in 1 898 .  

Duine ciúin cneasta a bhí  ann, ach ní sheasfadh sé siar dá 

bhféadfadh sé leas a dhéanamh dá thír. Peileadóir den chéad 

scoth a bhí ann chomh maith, agus chuir sé an-suim sa 

gCumann Lúthchleas Gael i Londain. D ' imir sé d'fhoireann 

Hibernian thall agus bhí mar chaptaen orthu sna blianta 1 90 l -

1 904 agus i rith an ama seo bhuaigh siad ceithre chraobh­

chomórtas Londan. Sa tréimhse seo bhí cúrsaí eile ar fheab­

has ar fud na catbrach agus d 'éirigh !e foireann Gaeil Londan 

áit a bhuachan i gcluiche ceannais sinsearach uile Éireann i 

1 900, 1 90 I agus 1 903. Ach ní raibh an t-ádb leo sna cluichí 

seo. Bhí Sam ag imirt do Londain sna blianta sin agus bhí sé 

i na chaptaen i 1 90 1  agus 1 903. Bhí ardmheas air mar gheall 

an treoir a thug sé do Chumann Lúthchleas Gael Londan agus 

ceapadh é mar chathaoirleach ar an gCumann i 1 907. 

Fad is a bhí sé sa tsraith Ghaelach i Londain cheangail Sam leis 

an I . R.B.  agus ba é a mheall Micbeál Ó Coileáin isteach sa 

ngluaiseacht i 1 909. D'fhás dlúthcharadas idir é féin agus an 

Coileánach agus nuair a d'fhil l  Ó Coi leáin ar Éirinn d'fhan 

Sam ina phost i Londain agus bbí sé in ann eolas fiorthairb­

heach do chúis na hÉireann a chur ar fáil .  Ba ghearr go raibh 

sé i na Leifteanantghinearál agus ina stiúrthóir faisnéise in Arm 

na Pob1achta i Londain. Dá mbeadh a fbios ag Rialtas na 

Breataine faoi ,  d ' íocfadh sé go daor as, mar is cinnte go mba 

Túr Londan a bheadh i ndán dó. Acb, buíochas le Dia, nior 

Tháinig sé ar ais go bÉirinn nuair a bunaíodb an Saorstát agus 

lean air ina pbost go dtí 1 924. D 'fbill sé ansin ar a áit 

dbúchais, áit a bbfuair sé bás ar an 6 Feabhra 1 927 agus gan é 

ach 47 bliain d'aois. I ndiaidh a bháis bhai1igh a chairde 

airgead cbun com a cheannach i gcuimhne ar an sárGhael seo. 

Bhronn siad an com ar an gCumann Lúthchleas Gael le 

haghaidh an chraobbcbomórtais peile. Ba iad peileadóirí Chi!! 

Dara a bbuaigh an com gleoite seo den cbéad uair riamb ar an 

30u Meán Fómhair 1 928 tar éis dóibb an lámh in uachtar a 

tháil ar an gCabhán le cuilín amhain. Ba é Liam Mac 

Fhionnáin a bhí mar chaptaen orthu ar an ócáid stairiúil sin. 

Ba é seo an t-aon uair ariamh ar éirigh le báireoirí Chi li Dara a 

n-ainmneacha a tháil ar an gcorn. 

Chomh maith le Cill Dara bhuaigh na contaetha seo a leanas 

Com Mhig Uidhir: 

Ciarraí 25 ;  Corcaigh 4; Baile Átha C1iath 8 ;  Gaillimh 6; An 

Mhí 6; An Cábhán 5; Maigh Eo 3; Uíbh Fhailí 3; Ros Comáin 

2; An Lú 1 ;  Dún na nGall 1 agus Doire 1 .  

Níor mhiste a lua ag an bpointe seo go mb'éigean Com Mhig 

Uidhir úr a thabhairt ar an láthair i 1 988  mar go raibh an sean­

chom ag éirí an-chaite agus go raibh baol ann go millfi é. Ba 

é Micheál Ó Liatháin (Mick Lyons) captaen Chontae na Mí a 

ghlac seilbh ar an gcom den uair dheiridh i 1 987 .  Tráthúil go 

maith ba ar chaptaen buacach eile ó chontae na Mí - Seosamh 
Ó Caisil (Joe Cassels) - a bronnadh Sam nua i 1 988 .  

I reilig Dhún Mhámhaí cois na Bandan atá Sam Maguire 

curtha. Tá an áit seo i bhfad ó aire agus béicíl bhríomhar an 

ollslua i bPáirc an Chrócaigh. Ní dhéanfaidh Gaeil Éireann 

dearmad go deo air. 

Ar chúl ó eh/é: Jim Murray (Cor na Rón), Tom Phatch Mhóir Ó Cualáin (Cor na Rón), 

Máire Carter Uí Thuathail (Cor na Rón), Stiofán Breathnach (Cor na Rón), Meaig Doe 

Breathnach (Bánrach), Nóra Phatch Uí Mhárta (Cor na Rón), Maidhc Breathnach (Cor na 

Rón), Pádraic C.hóil Ó Cualáin (Cor na Rón), Jude Mhicí Ní Cho!sdea/bha (Cor na Rón), 

Peadar Carter O Maoileoin (Cor na Rón), Máire Phatch Mhóir O Cualáin (Cor na Rón), 

Cóil Mhicí Ó Coisdea/bha (Cor na Rón), 

Chun Tosaigh ó eh/é: Máirtín Sheáin Jimmy Ó Cua/áin (Cor na Rón), John Sheáin Jimmy 

ó Cualáin (Cor na Rón), Matt Phadhraicín Ó Diolúin (Cor na Rón), Máirtín Breathnach 

(Cor na Rón), Maidhc Phatch Mhóir Ó Cualáin (Cor na Rón), Beairtle Ó Muirí (Cor na 

Rón) 

Ó eh/é: Séamus Lochlainn Ó 

Gríofa (Cor na Rón), Maidhc 

Stiofáin Ó Cualáin (Cor na 

Rón), Maitiú Bheartla Ó 

Conghaile (Cor na Rón), 
Máirtín Mhaitias Ó Gríofa 
(Cor na Rón), Tom Tom Ó 

Donnachú (Cor na Rón), 
Máirtín Thaidhg Ó Conaire 
(Cor na Rón), Máirtín 
Stiofáin Ó Cua/áin (Cor na 
Rón), Pádraic Shéamuis 
Bhille Ó Fátharta (Cor na 
Rón), Joe Tom Dick Williams 
(lnis Bearachain), Colm 
Feairti Ó Fátharta (Cor na 
Rón). 

ln áirde ar an 'Trasher ' tá 
Cóil Tom Bhille Ó Fátharta, 
Cor na Rón. 

Máirtín Bheairtle Ó Cualáin 
(Lochán Beag), Pat Pheadarín Ó 

Coinceanainn (Baile an Logáin) 

Ó eh/é ar chúl: Tom Khate Ó Cualáin (Lochán Beag), Michael 
Pheaidí Mac Diarmada (Lochán Beag), Cóil Learaí Ó Finneadha 
(Lochán Beag). Ó eh/é chun tosaigh: Seosamh Ó Márta (Cor na 
Rón), (Muine mar a b 'jhearr aithne air). Cóil Choilm Ó Cualáin 
(Lochán Beag). 

Ó eh/é: Máirtín Mharcais Ó Céidigh (Lochán Beag), Máirín an 

Ghabha Ní Fhátharta (Na hAille), Nan Pheaidí Uí Fhátharta 

(Na hAille), Joe Hughie Ó Fátharta (Lochán Beag), Cóil Pheaidí 

Mac Diarmada (Lochán Beag), Pádraic Mharcais Ó Céidigh 

(Lochán Beag), Mary Mharcais Uí Chéidigh (Lochán Beag), 

Peaide Bán Mac Diarmada (Lochán Beag) 


